
ᐅᓂᒃᑳᑦ ᑲᑎᒪᓂᖏᓐᓄᑦ FPT ᒥᓂᔅᑕᐃᑦ  
ᐱᓕᕆᐊᖃᖅᑐᑦ ᐃᖅᑲᖅᑐᐃᕕᓕᕆᓂᕐᒧᑦ ᐊᒻᒪ ᐃᓄᓐᓂᑦ ᐊᑦᑕᓇᐃᖅᓯᒪᑎᑦᑎᓂᕐᒧᑦ 

Hᐊᓕᐹᔅ, ᓅᕙ ᓯᑰᓴ, ᐅᑦᑑᐱᕆ 12-14, 2016 
 
ᑲᑎᒪᓂᕐᒧᑦ ᐃᔅᓯᕙᐅᑕᖅ 
 
ᑲᑎᒪᓂᖃᓚᐅᖅᑐᑦ Hᐊᓕᐹᒃᔅ, ᓅᕙ ᓯᑰᓴ ᐊᒻᒪ ᐃᔅᓯᕙᐅᑕᐅᖃᑕᐅᓪᓗᑎ:  
ᔫᑎ ᕕᐅᓴᓐᕝᕋᐃᐴᑦ, ᒐᕙᒪᑐᖃᒃᑯᑦ ᒥᓂᔅᑕᖓᑦ ᐃᖅᑲᖅᑐᐃᕕᓕᕆᓂᕐᒧᑦ, ᐊᒻᒪ ᕋᐅᕝ ᒎᑦᑕᐃᔪ, ᒐᕙᒪᑐᖃᒃᑯᑦ ᒥᓂᔅᑕᖓ ᐃᓄᓐᓂᑦ 
ᐊᑦᑕᓇᐃᖅᓯᒪᑎᑦᑎᓂᕐᒧᑦ.  
 
ᓄᓇᕗᒻᒦᖔᖅᓯᒪᔪᑦ 
 
ᑲᑎᒪᖃᑕᐅᓚᐅᖅᑐᖅ ᓄᓇᕗᒻᒥ ᒥᓂᔅᑕᖓᑦ ᐃᖅᑲᖅᑐᐃᕕᓕᕆᓂᕐᒧᑦ ᐊᒻᒪ ᒪᓕᒐᓕᕆᔨ ᑮᑦ ᐲᑕᓴᓐ, ᑐᖏᓕᖓ ᒥᓂᔅᑕ 
ᐃᖅᑲᖅᑐᐃᕕᓕᕆᔨᒃᑯᓐᓄᑦ ᐅᐃᓕᐊ ᒪᒃᑲᐃ, ᓯᕗᓕᖅᑎᓄᑦ ᐃᑲᔪᖅᑎ ᒥᓂᔅᑕᒧᑦ ᒪᐃᑯ ᑯᐊᑦᓂ, ᐊᒻᒪ ᐃᖅᑲᖅᑐᐃᕕᓕᕆᔨᒃᑯᑦ ᐊᑐᐊᒐᕐᓂ 
ᐊᒻᒪ ᑐᓴᐅᒪᔾᔪᑎᓕᕆᓂᕐᒥᑦ ᖃᐅᔨᓴᖅᑎ ᐋᓕᒃᓵᓐᑐᕋ ᐃᐊᔅᐱᓅᓴ. 
 
ᑲᑎᒪᖃᑕᐅᔪᓂᑦ ᓇᓗᓇᐃᖅᑕᐅᓂᖏᑦ 
 
ᐃᖅᑲᖅᑐᐃᕕᓕᕆᔨᒃᑯᑦ: ᒐᕙᒪᑐᖃᒃᑯᑦ ᒥᓂᔅᑕᖓᑦ ᐃᖅᑲᖅᑐᐃᕕᓕᕆᔨᒃᑯᓐᓄᑦ ᑐᑭᓯᒋᐊᑎᑦᑎᓚᐅᖅᑐᖅ ᐱᓕᕆᕕᒻᒧᑦ 
ᓯᕗᓪᓕᐅᔾᔭᐅᔭᕆᐊᖃᖅᑐᓂᑦ, ᐱᖃᓯᐅᑎᓪᓗᑎ: ᐱᕋᔭᑉᐸᑦᑐᓄᑦ ᐃᖅᑲᖅᑐᐃᕕᓕᕆᓂᕐᒧᑦ ᕿᒥᕐᕈᔭᐅᓂᖏᑦ; ᐱᓕᕆᐊᖑᓗᑎ 
ᑭᕙᕆᐊᖃᑦᑕᖅᑐᑦ ᐃᖅᑲᖅᑐᐃᕕᓕᕆᓂᕐᒥᑦ; ᓄᓇᑲᖅᑳᖅᓯᒪᔪᓄᑦ ᐱᓕᕆᐊᖑᒋᐊᓖᑦ; ᒪᓕᒐᕐᒦᒍᓐᓃᖅᑎᑕᐅᓂᖓ ᒥᐅᕆᕗᐊᓇ; ᑲᓇᑕ 
150th ᓇᓪᓕᐅᑎᓂᖓᓄ ᖁᕕᐊᓱᒍᑕᐅᓂᖓ; ᐊᒻᒪ ᑲᓇᑕᒥ ᓴᖅᑭᐸᓪᓕᐊᔪᒥ ᓇᓖᕌᕋᔅᓴᓂ ᐊᑐᐊᒐᕐᓂ ᑲᑎᒪᓂᐅᔪᖅ ᐊᑭᕋᖅᑐᓂᕐᒥᑦ 
ᐋᓐᓂᑎᖅᑕᐅᕙᑦᑐᓂᑦ ᐊᒻᒪ ᑭᓲᑎᑦᑎᓐᓇᑎ ᐃᓄᓐᓂᑦ ᖃᓄᐃᓘᖅᑕᐅᓂᖏᓐᓄᑦ ᐊᒻᒪ ᑲᑎᒪᓂᖅ ᐱᔪᓐᓇᐅᑎᖏᓐᓂᑦ ᐃᓄᓐᓄᑦ ᑎᒥᒥᒍᑦ 
ᐊᔪᕈᑎᖃᖅᑐᓄᑦ.  
 
ᐱᓕᕆᕕᖓ ᐃᓄᓐᓄᑦ ᐊᑦᑕᓇᖅᑕᐃᓕᒪᔪᓕᕆᔨᒃᑯᑦ: ᒐᕙᒪᑐᖃᒃᑯᑦ ᒥᓂᔅᑕᖓᑦ ᐃᓄᓐᓄᑦ ᐊᑦᑕᓇᖅᑕᐃᓕᒪᑎᑦᑎᓂᕐᒧᑦ 
ᓇᓗᓇᐃᔭᐃᓚᐅᖅᑐᖅ ᐱᓕᕆᕕᒻᒧᑦ ᓯᕗᓪᓕᐅᔾᔭᐅᔭᕆᐊᖃᖅᑐᓂᑦ, ᐱᖃᓯᐅᑎᓪᓗᑎ: ᐃᖏᕋᓯᑎᒋᐊᕐᓂᖅ ᑲᓇᑕᐅᑉ ᑲᔪᖏᖅᓯᒪᔭᖓ 
ᐅᑎᖅᑎᑕᐅᓗᑎ ᑮᓇᐅᔭᖃᖅᑎᑕᐅᓂᖓ ᐸᖅᓴᐃᔨᓄᑦ; ᐃᖅᑲᓇᐃᔮᖃᕐᓂᖅ ᐃᓱᒪᒋᔭᐅᔪᓂᑦ ᐊᑭᓕᖅᑕᐅᓂᖏᓐᓄᑦ ᐃᓚᒌᓐᓄᑦ ᐃᓄᓐᓄᑦ 
ᐊᑦᑕᓇᐃᖅᑕᐃᓕᒪᔪᓕᐱᕆᔨᓄᑦ ᐃᖅᑲᓇᐃᔭᖅᑎᓄᑦ ᐃᓅᒍᓐᓃᖃᑦᑕᖅᑐᓄᑦ ᐃᖅᑲᓇᐃᔭᖅᑐᑎᑦ; ᐱᓕᕆᐊᖃᕐᓂᖅ ᖁᐊᖅᓵᖅᓯᒪᓂᕐᒧᑦ 
ᐊᑲᐅᖏᓕᐅᕈᒻᒧᑦ ᑭᐅᖅᑳᐸᑦᑐᓄᑦ; ᐱᓕᕆᐊᖃᕐᓂᖅ ᑲᓇᑕᒥ ᐊᓂᔪᓂᑦ ᐃᓯᖅᑐᓂᓪᓗ; ᖃᓄᐃᓕᓯᒋᐊᕐᓂᖅ ᖄᖅᑎᑦᑎᕙᑦᑐᓂ 
ᑲᑉᐱᐊᓵᕆᔨᓂᑦ, ᐱᓕᕆᐊᖃᕐᓂᖅ ᐊᒥᓲᓗᐊᕐᓂᖏᓐᓄᑦ ᓄᓇᖃᖅᑳᖅᓯᒪᔪᑦ ᐃᖅᑲᖅᑐᐃᕕᓕᕆᓂᕐᒥᑦ; ᐊᒻᒪ ᐸᕐᓇᓐᓂᖅ 
ᓄᑕᐅᓐᖑᖅᑕᐅᓂᖓ ᐊᓪᓚᓄᑦ ᐊᑐᐊᒐᓕᐅᓂᕐᒧᑦ ᐱᓕᕆᐊᖅ (FNPP) 2018−ᒥ.  
 
PTs: PT ᒥᓂᔅᑕᐃᑦ ᓇᓗᓇᐃᔭᐃᓚᐅᖅᑐᑦ ᐃᓱᒪᒋᔭᖏᓐᓂᑦ ᓯᕗᓪᓕᐅᔾᔭᐅᔭᕆᐊᓕᓐᓂᑦ, ᐱᖃᓯᐅᑎᓪᓗᑎ ᐊᐳᕈᑎᐅᔪᑦ ᐊᒻᒪ 
ᐃᓱᒪᒋᔭᐅᓯᒪᔪᑦ. ᐃᓱᒪᒋᔭᐅᓗᐊᑕᖅᑐᑦ ᐊᐳᕈᑎᐅᔪᓄᑦ ᐅᑯᐊᖑᓚᐅᖅᑐᑦ: ᓈᒻᒪᑦᑐᓂᑦ ᐃᓕᐅᖅᑲᖅᑕᐅᓂᖏᓐᓄᑦ ᑭᓪᓕᖃᖅᑎᑕᐅᔪᑦ 
ᑭᓱᓕᕆᔾᔪᑏᑦ; ᐱᓕᕆᐊᖑᓂᖓ ᐊᔪᓕᕈᑎᖃᖅᑐᓄᑦ ᐊᒻᒪ ᐃᓱᒪᒃᑯᑦ ᐋᓐᓂᐊᖅᑐᓕᕆᓂᖅ; ᐊᒻᒪ ᑭᖑᕙᖅᑐᑦ ᐊᒻᒪ ᐊᐅᓚᑦᑎᑎᐊᓂᕐᒥᑦ 
ᐱᓕᕆᐊᖑᔪᓂᑦ (ᓲᕐᓗ,  ᐊᑐᖅᑕᐅᓂᖓ ᔪᐊᑕᓐ ᐃᓱᒪᓕᐅᕐᓂᖅ). ᐃᓱᒪᒋᔭᐅᓪᓗᐊᑕᖅᑐᑦ ᐃᓱᒪᒋᔭᐅᔪᓂᑦ ᐊᑐᖅᑕᐅᔪᓐᓇᖅᑐᓂᑦ 
ᐅᑯᐊᖑᓚᐅᖅᑐᑦ: ᐃᓚᓕᐅᔾᔨᓂᕐᒥᑦ/ᐱᓕᕆᖃᑎᒌᓐᓂᕐᒥᑦ ᐃᖅᑲᖅᑐᐃᕕᓕᕆᓂᕐᒥᑦ; ᑐᑭᓯᒋᐊᕈᑎᖃᖅᑎᑦᑎᓗᑎ/ᓄᑖᒃᑯᑦ 
ᐱᔭᔅᓴᐅᓂᖏᓐᓄᑦ; ᐱᓕᕆᐊᕆᓪᓗᒋᓪᓗ ᓇᓗᓇᐃᖅᓯᒪᔪᑦ ᐱᔭᐅᔭᕆᐊᓖᑦ. 
 
ᓄᓇᕗᒻᒥ ᐃᖅᑲᖅᑐᐃᕕᓕᕆᔨᒃᑯᑦ: ᓄᓇᕗᒻᒥ ᒥᓂᔅᑕ ᐃᖅᑲᖅᑐᐃᕕᓕᕆᔨᒃᑯᓐᓄᑦ ᓇᓗᓇᐃᖅᓯᓚᐅᖅᑐᖅ ᐅᑯᓂᖓ ᐊᐳᕈᑕᐅᔪᓂᑦ: 
ᐱᔭᔅᓴᐅᖏᓐᓂᖓ ᐊᓪᓚᓄᑦ ᐊᑐᐊᒐᓕᐅᓂᕐᒧᑦ ᐱᓕᕆᐊᖅ (FNPP) ᑮᓇᐅᔭᖃᖅᑎᑕᐅᓂᕐᒧᑦ; ᒐᕙᒪᑐᖃᒃᑯᓐᓂᑦ 
ᑮᓇᐅᔭᖃᖅᑎᑕᐅᑦᑎᐊᖏᓐᓂᖅ ᐃᑲᔪᕈᑎᓄᑦ ᒪᓕᒐᖅᑎᒍᐳᑦ; ᐊᒻᒪ ᐊᑯᓂᐅᓂᖏᑦ ᐱᕋᔭᓚᐅᖅᓯᒪᓂᖏᓐᓄᑦ ᐲᖅᑕᐅᓂᖏᓐᓄᑦ. ᒥᓂᔅᑕ 
ᓇᓗᓇᐃᓚᐅᖅᑕᖏᑦ ᐅᑯᐊ: ᓄᑖᖅ ᐃᑲᔪᖅᑕᐅᕕᒃ, ᓄᑖᖅ ᐃᑲᔪᖅᑕᐅᕕᓕᕆᓂᕐᒧᑦ ᒪᓕᒐᖅ, ᐋᓯᔾᔨᖅᑕᐅᓂᖏᑦ ᓄᓇᕗᒻᒥ ᐃᓄᓐᓄᑦ 
ᐱᔪᓐᓇᐅᑎᓄᑦ ᒪᓕᒐᖅ, ᐊᒻᒪ ᓴᖅᑭᖅᑎᑕᐅᓂᖓ ᒪᓕᒐᕐᓂᑦ ᓯᖁᒥᑦᑎᓯᒪᔪᓂ ᐱᖁᑎᐅᔪᓂᑦ ᐱᔭᐅᓂᖏᓐᓄᑦ ᒪᓕᒐᖅ. ᐱᔾᔪᑎᖃᖅᑐᓂᑦ 
ᑭᓐᖑᖅᑕᐅᓯᒪᔪᓂᑦ ᑐᖁᑕᐅᓯᒪᔪᓂᓪᓗ ᓄᓇᖃᖅᑳᖅᓯᒪᔪᓂᑦ ᐊᕐᓇᓂᑦ ᓂᕕᐊᖅᓯᐊᓂᓪᓗ (MMIWG) ᖃᐅᔨᓴᕐᓂᖅ, ᒥᓂᔅᑕ ᐅᖃᓚᐅᖅᑐᖅ 
ᐱᒻᒪᕆᐅᓂᕋᖅᑐᓂᐅᒃ ᑲᒥᓴᓇᐅᔪᓄᑦ ᐱᓕᕆᐊᓪᓗᐊᑕᖃᕐᓗᑎ ᐊᖏᕋᒥ ᐋᓐᓂᖅᑎᕆᓂᐅᔪᒥᑦ.  

1. ᐊᑦᑕᓇᖅᑐᒦᑦᑐᑦ ᐃᓄᐃᑦ 

a. ᓇᔾᔨᐊᖑᓪᓗᑎ ᐊᓈᓇᖏᑦ ᐃᒥᐊᓗᖃᑦᑕᕐᓂᖏᓐᓄᑦ ᐊᑲᐅᖏᓕᐅᕈᑦ (FASD): ᔫᑳᓐ ᐊᒻᒪ ᐳᕆᑎᔅ ᑲᓚᒻᐱᐊ ᑕᑯᔅᓴᐅᑎᑦᑎᓚᐅᖅᑐᑦ 
ᖃᓄᐃᓐᓂᕆᔭᖏᓐᓂᑦ FASD ᐱᑕᖃᕐᓂᖏᓐᓄᑦ ᖃᐅᔨᓴᕐᓂᕐᒥᑦ. ᒥᓂᔅᑕᐃᑦ ᑕᑯᔅᓴᐅᑎᑦᑎᓚᐅᕐᒥᔪᑦ ᑐᑭᒧᐊᖅᑎᑦᑎᔩᑦ 
ᑲᑎᒪᔨᐸᓛᖏᓐᓂᑦ ᑭᖑᓪᓕᖅᐹᒥ ᐅᓂᒃᑳᓂᑦ.  

ᑭᖑᓪᓕᕐᒥ ᐱᓕᕆᐊᖑᓂᐊᖅᑐᑦ:  
• ᐊᖏᖅᑕᐅᓯᒪᔪᑦ ᐊᑐᓕᖁᔭᐅᔪᑦ ᑐᑭᒧᐊᖅᑎᑦᑎᔩᑦ ᑲᑎᒪᔨᕋᓛᖏᓐᓄᑦ FASD−ᒥ ᐊᒻᒪ ᐊᖏᖅᑐᑎ ᓴᖅᑭᑎᑦᑎᓗᑎ ᑭᖑᓪᓕᖅᐹᒥ 

ᐅᓂᒃᑳᓂᑦ.  
• ᐊᐱᕆᓗᒍ CCSO (ᐱᕋᔭᑉᐸᑦᑐᓄᑦ) ᖃᐅᔨᓴᕐᓗᒍ ᓇᓗᓇᐃᖅᑕᐅᔪᒥᓇᕐᓂᖓᓄᑦ ᐱᔪᓐᓇᐅᑎᖏᑦ ᐃᖅᑲᖅᑐᐃᕖᑦ 

ᐱᕋᔭᑉᐸᑦᑐᓄᑦ ᒪᓕᒐᖅ ᐱᔪᓐᓇᑎᑦᑎᓗᓂ ᖃᐅᔨᓴᓂᕐᒥᑦ ᐃᓱᒪᖏᑎᒍᑦ ᖃᓄᐃᓐᓂᐅᔪᓂᑦ ᐱᕋᔭᔅᓯᒪᔪᒧᑦ 
ᐃᖅᑲᑐᖅᑕᐅᓂᐊᕐᓂᖓᓄᑦ.  

b. ᐃᓅᖃᑎᒌᓐᓂᕐᒧᑦ ᐊᑭᖏᑦ ᐃᒥᐊᓗᓗᐊᖃᑦᑕᖅᑐᓄᑦ: ᓴᔅᓯᑳᔅᓯᕗᐊᓐ ᑕᑯᔅᓴᐅᑎᑦᑎᓚᐅᖅᑐᑦ ᐊᑦᑐᖅᑕᐅᔪᓂ ᐃᒥᐊᓗᖃᑦᑕᓂᕐᒧᑦ. FPT 
ᒥᓂᔅᑕᐃᑦ ᐃᓱᒪᒋᔭᖃᖅᑐᑎᑦ ᐃᓅᖃᑎᒌᓐᓂᕐᒧᑦᒃ ᐊᒻᒪ ᑮᓇᐅᔭᓕᕆᓂᕐᒧᑦ ᐊᑦᑐᖅᑕᐅᔪᓂᑦ ᐃᒥᐊᓗᒻᒧᑦ ᓄᓇᓕᓐᓂᑦ ᐃᓱᒪᒋᓪᓗᒋᑦ 
ᐊᑦᑕᓇᖅᑐᒦᑦᑐᑦ ᐃᓄᐃᑦ.  

ᑭᖑᓪᓕᕐᒥ ᐱᓕᕆᐊᖑᓂᐊᖅᑐᑦ: 
• ᐊᖏᖅᑐᑦ ᐱᒻᒪᕆᐅᓂᖓᓂᑦ ᐊᑐᕐᓗᑎ ᐅᓪᓗᒥᒨᖓᔪᓂᑦ ᐃᓱᒪᒋᔭᐅᔪᓂᑦ ᐱᓕᕆᐊᖃᖅᑐᓂᑦ ᐊᑯᓂᐅᔪᒨᖓᔪᓄᑦ ᐊᒻᒪ 

ᐊᖏᖅᑐᑎ ᐃᓱᒪᒋᔭᐅᔪᓐᓇᕐᓗᑎ ᑕᐃᒪᐃᑦᑐᑦ ᐊᑐᖅᑕᐅᓂᖏᑦ ᐊᓯᖏᓐᓄᑦ ᒐᕙᒪᖃᕐᕕᐅᔪᓄᑦ.  

c. ᐊᖅᑯᑎᐅᔪᑦ ᐃᖅᑲᖅᑐᐃᕕᓕᕆᓂᕐᒧᑦ ᐊᑦᑕᓇᖅᑐᒦᑐᓄᑦ ᐃᓄᓐᓄᑦ: Sᑭᓪᓕᓯᓂᐊᖅᑏᑦ ᑲᓇᑕᒥ ᑕᑯᔅᓴᐅᑎᑦᑎᓚᐅᖅᑐᑦ 
ᐱᒻᒪᕆᐅᓂᖓᓂ ᐃᓚᓕᐅᔾᔭᐅᓗᑎ ᑐᑭᓯᒋᐊᕈᑏᑦ ᐃᓄᓕᕆᔨᓄᑦ ᑐᑭᓯᑦᑎᐊᓂᖅᓴᕆᓂᐊᕐᓗᒋᑦ ᐊᑦᑕᓇᕈᑎᐅᔪᓐᓇᖅᑐᑦ ᐊᑦᑐᓂᓖᑦ 
ᐱᕋᔭᓐᓂᕐᒧᑦ ᐊᒻᒪ ᓈᒻᒪᑦᑐᓂ ᖃᓄᐃᓕᓯᒋᐊᕈᑎᖃᕐᓗᑎ.  

ᑭᖑᓪᓕᕐᒥ ᐱᓕᕆᐊᖑᓂᐊᖅᑐᑦ: 
• ᐊᖏᖅᑐᑦ ᐱᒻᒪᕆᐅᓂᖓᓂᑦ ᑲᑎᓐᖓᓂᖏᓐᓄᑦ ᐊᒻᒪ ᑐᓂᓯᖃᑦᑕᐅᑎᓂᕐᒧᑦ ᑐᑭᓯᒋᐊᕈᑎᓂ ᐃᓗᐊᓂ ᐊᒻᒪ ᐃᓄᓐᓄᓐᓅᖓᔪᑦ. 

ᓄᓇᕗᑦ:  
• ᒥᓂᔅᑕ ᐲᑕᓴᓐ ᓇᓗᓇᐃᖅᓯᖁᔨᔪᖅ ᑭᓪᓕᓯᓂᐊᖅᑎᒃᑯᑦ ᑲᓇᑕᒥ ᑐᑭᖓᓂ ᐊᖏᕋᖃᖏᑦᑐᒥ ᐊᒻᒪ ᑐᑭᓯᒋᐊᕈᑎᔅᓴᑲᓐᓂᕐᓂᑦ 

ᖃᓄᐃᓘᖃᑦᑕᐅᑎᓂᐅᔫᓐᓂᒃ ᐊᖏᕋᖃᖏᓂᕐᒥᑦ ᐊᒻᒪ ᐱᕋᔭᖃᑦᑕᓂᕐᒥᑦ.  

d. ᖃᐅᔨᓴᕐᓂᖅ ᐊᒻᒪ ᑐᓴᖅᑎᑎᓂᖅ ᐊᒥᓲᓗᐊᕐᓂᖏᓐᓄᑦ ᓄᓇᖃᖅᑳᖅᓯᒪᔪᑦ: ᒐᕙᒪᑐᖃᒃᑯᑦ ᒥᓂᔅᑕᖏᑦ ᐊᐱᕆᔪᑦ PT ᒥᓂᔅᑕᓂᑦ 
ᐱᓕᕆᑎᑦᑎᓗᑎ ᐃᖅᑲᓇᐃᔭᖅᑎᖏᓐᓂᑦ ᓴᖅᑭᑎᑦᑎᓗᑎ ᖃᓄᐃᓕᓯᒋᐊᕈᑎᓂᑦ ᐊᒻᒪ ᓇᓂᓯᓗᑎ ᖃᐅᔨᒪᔾᔪᑕᐅᔪᓂᑦ 
ᐊᒥᓲᓗᐊᕐᓂᖏᓐᓄᑦ ᓄᓇᖃᖅᑳᖅᓯ ᒪᔪᑦ ᐃᓄᐃᑦ ᐱᕋᔭᑉᐸᑦᑐᓄᑦ ᐃᖅᑲᖅᑐᐃᕕᓕᕆᓂᕐᒥᑦ. 

ᑭᖑᓪᓕᕐᒥ ᐱᓕᕆᐊᖑᓂᐊᖅᑐᑦ:  
• ᐊᖏᖅᑐᑦ ᐃᓕᓴᖅᓯᓗᑎ ᐱᒻᒪᕆᐅᓂᖓᓂᑦ ᐊᑦᑎᓕᒋᐊᖅᑕᐅᓗᑎ ᓄᓇᖃᖅᑳᖅᓯᒪᔪᑦ ᐊᒥᓲᓗᐊᕐᓂᖏᓐᓄᑦ ᐱᕋᔭᑉᐸᑦᑐᓄᑦ 

ᐃᖅᑲᖅᑐᐃᕕᓕᕆᓂᕐᒥᑦ.  
• ᐊᖏᖅᑐᑦ ᑎᓕᐅᕐᓗᒋᑦ ᐃᖅᑲᓇᐃᔭᖅᑏᑦ ᐱᓕᕆᖃᑎᒌᓪᓗᑎ ᐱᕙᓪᓕᐊᑎᑕᐅᓂᖓᓂᑦ ᑲᓇᑕᒥ ᖃᓄᐃᓕᓯᒋᐊᕈᑎᓂᑦ 

ᐊᒥᓲᓗᐊᕐᓂᖏᓐᓄᑦ ᐅᓂᒃᑳᓕᐅᑦᑎᐊᓂᖅᓴᐅᓗᑎ ᐊᒻᒪ ᐱᓕᕆᐊᖑᓗᓂ ᐃᓱᒫᓘᑕᐅᔪᖅ.  
 

2. ᐱᓕᕆᐊᖃᕐᓂᖅ ᐱᓗᐊᖑᐊᖅᑎᑕᐅᔪᑦ ᐋᓐᓂᖅᑎᕆᓂᕐᒧᑦ: ᐃᓄᓐᓄᑦ ᐊᑦᑕᓇᐃᖅᓯᒪᓂᕐᒧᑦ ᑐᑭᓯᒋᐊᖅᑐᑎᑦᑎᓚᐅᖅᑐᑦ FPT 
ᒥᓂᔅᑕᓂᑦ ᑲᓇᑕᒥ ᐊᑦᑕᓇᐃᖅᓯᒪᓂᕐᒧᑦ ᐅᖃᐅᔨᒋᐊᓂᕐᒧᑦ, ᓴᖅᑭᖅᑎᑕᐅᓂᖓ ᑲᓇᑕᒥ ᐊᓪᓚᕕᖓ ᓄᓇᓕᒻᒧᑦ 
ᑐᑭᓯᒋᐊᕐᕕᐅᔪᓐᓇᖅᑐᑦ ᐊᒻᒪ ᐱᓕᕆᐊᖃᕐᓂᖅ ᐱᓗᐊᖑᐊᖅᑎᑕᐅᔪᑦ ᐋᓐᓂᖅᑎᕆᓂᕐᒧᑦ, ᐱᖃᓯᐅᑎᓪᓗᓂ ᐱᒋᐊᖅᑎᑕᐅᓂᖓ 
ᓄᓇᓕᒻᒧ ᓴᖏᓂᖓᓄᑦ ᑮᓇᐅᔭᖃᖅᑎᑕᐅᓂᖅ. 

ᑭᖑᓪᓕᕐᒥ ᐱᓕᕆᐊᖑᓂᐊᖅᑐᑦ: 
• ᐊᖏᖅᑐᑦ ᑲᔪᖏᖅᓯᒪᐃᓐᓇᕐᓗᑎ ᐃᑲᔪᖅᑐᐃᓂᕐᒥᑦ ᐱᓕᕆᖃᑎᒌᓐᓂᕐᒥᑦ ᖃᓄᐃᓕᒋᐊᕈᑎᓂᑦ ᐋᓐᓂᖅᑎᕆᓂᕐᒧᑦ, 

ᑐᑭᓯᒋᐊᕈᑎᖃᖃᑎᒌᓐᓂᖅ, ᐊᒻᒪ ᐃᓚᐅᑎᑕᐅᕙᓪᓕᐊᓂᐅᔪᖅ ᐱᕙᓪᓕᐊᑎᑕᐅᓂᖓᓄᑦ ᑲᓇᑕᒥ ᐊᑦᑕᓇᐃᖅᓯᒪᓂᕐᒧᑦ ᐸᕐᓇᐅᑦ.   
 

3. ᓄᓇᖃᖅᑳᖅᓯᒪᔪᓅᖓᔪᑦ: ᒐᕙᒪᑐᖃᒃᑯᑦ ᒥᓂᔅᑕᐃᑦ ᑐᑭᓯᒋᐊᖅᑎᑦᑎᓚᐅᖅᑐᑦ ᐅᑯᓂᖓ: ᐃᖅᑲᓇᐃᔮᖑᕋᑖᖅᓯᒪᔪᑦ FPT−ᓄᑦ 
ᓄᓇᖃᖅᑳᖅᓯᒪᔪᓄᑦ ᐃᖅᑲᖅᑐᐃᕕᓕᕆᓂᕐᒧᑦᒃ ᐱᓕᕆᔪᑦ, ᐋᓐᓂᖅᑎᕆᓂᖅ ᓄᓇᖃᖅᑳᖅᓯᒪᔪᓂᑦ ᐊᕐᓇᓂᑦ ᓂᕕᐊᖅᓯᐊᓂᓪᓗ 
(VAIWG), MMIWG ᖃᐅᔨᓴᕐᓂᖅ, TRC ᐊᒻᒪ UNDRIP, ᐊᒻᒪ FNPP.  

 

ᑭᖑᓪᓕᕐᒥ ᐱᓕᕆᐊᖑᓂᐊᖅᑐᑦ:  
• ᓴᖅᑭᖅᑎᑕᐅᓗᑎ ᐱᖁᑎᐅᔪᑦ ᑎᑎᕋᖅᓯᒪᔪᑦ ᐃᖅᑲᖅᑐᐃᕕᓕᕆᓂᒃᑯᑦ ᖃᓄᐃᓕᒋᐊᕈᑎᐅᔪᑦ ᐱᓕᕆᐊᖃᖅᑐᑎᑦ VAIWG ᐊᒻᒪ 

ᑲᑎᖅᓱᖅᑕᐅᓂᖏᑦ ᐊᑐᓕᖁᔭᐅᔪᑦ ᐅᓂᒃᑳᓕᐊᖑᕋᑖᖅᓯᒪᔪᓂᑦ ᐊᒻᒪ ᖃᐅᔨᓴᕐᓂᐅᔪᓂᑦ ᐱᔾᔪᑎᖃᖅᑐᑦ VAIWG.   
• ᐊᖏᖅᑕᐅᔪᖅ ᐅᑦᑑᐱᕆᒥ 2016 ᐅᓂᒃᑳᑦ FPT ᐱᓕᕆᖃᑎᒌᑦᑐᑦ ᓄᓇᖃᖅᑳᖅᓯᒪᔪᓄᑦ ᐃᖅᑲᖅᑐᐃᕕᓕᕆᓂᕐᒧᑦ ᐊᒻᒪ 

ᐊᖏᖅᑐᑎ ᑐᑭᒧᐊᖅᑎᑕᐅᓗᑎ FPT ᒥᓂᔅᑕᓄᑦ ᐅᑭᐊᔅᓵᖓᓂᑦ 2017 ᐅᓂᒃᑳᓪᓗ ᐅᑯᓂᖓ: ᑕᖏᓕᓐᓂᑦ ᑭᐅᓂᖅ 
ᐃᖅᑲᖅᑐᐃᕕᓕᕆᓂᕐᒧᑦ TRC ᖃᓄᐃᓕᒋᐊᖅᑕᐅᖁᔭᖏᓐᓂᑦ; ᐱᕙᓪᓕᐊᓂᖓ ᐊᑐᓕᖅᑎᑕᐅᓂᖓ FPT 
ᐃᖅᑲᖅᑐᐃᕕᓕᕆᓂᕐᒧᑦ ᓴᓇᓯᒪᓂᖓ ᐱᕆᓕᕿᐊᖃᕐᓗᑎ VAIWG; ᐊᒻᒪ ᐱᕙᓪᓕᐊᓂᖓ ᓯᕗᓪᓕᐅᔾᔭᐅᒋᐊᓕᓐᓂᑦ 
ᑲᔪᓯᑎᒋᐊᕐᓗᒍ ᓄᓇᖃᖅᑳᖅᓯᒪᔪᓅᖓᔪᑦ (ᓲᕐᓗ, ᐱᖅᑯᓯᓄᑦ ᐃᓕᓐᓂᐊᑎᑦᑎᓂᖅ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᓄᑦ, 
ᐱᓕᕆᐊᖃᖅᑐᑦ ᐊᑯᓐᓂᖏᓐᓃᑦᑐᓂᑦ ᐱᔨᑦᑎᖅᑕᓂᑦ ᓄᓇᖃᖅᑳᖅᓯᒪᔪᓄᑦ ᐃᓄᓐᓄᑦ ᐊᒻᒪ ᓄᓇᓕᓐᓄᑦ, ᐊᒻᒪ ᓄᓇᓕᒻᒥ 
ᐊᑦᑕᓇᐃᖅᓯᒪᓂᕐᒧᑦ ᐸᕐᓇᐅᑏᑦ) 

• ᐊᖏᖅᑐᑦ ᐱᒻᒪᕆᐅᓂᖓᓂᑦ ᐃᑲᔪᖅᓱᐃᖏᓐᓇᕐᓗᓂ ᒫᓐᓇᐅᔪᒥ ᑲᔪᖏᖅᑕᐅᓯᒪᔪᑦ ᐸᓖᓯᓄᑦ ᐱᔨᑦᑎᖅᑕᐅᔪᑦ 
ᓄᓇᖃᖅᑳᖅᓯᒪᔪᓂᑦ ᓄᓇᓕᓐᓂᑦ ᐊᒻᒪ ᐃᓕᓴᖅᓯᓪᓗᑎ ᐱᑕᖃᖏᓐᓂᖓᓄᑦ FNPP ᐃᓚᖏᓐᓂᑦ ᓄᓇᓕᓐᓂᑦ. ᒥᓂᔅᑕᐃᑦ 
ᐊᖏᖅᑐᑦ ᐱᔪᒥᓴᕐᓂᖓ ᐊᖏᓪᓕᒋᐊᖅᑕᐅᓂᖓ ᑕᐃᒪᓐᓇᐃᑦᑐᒥ ᐸᓖᓯᖃᖅᑎᑦᑎᓂᕐᒥᑦ ᐃᓚᐅᖃᑕᐅᖏᑦᑐᓄᑦ ᓄᓇᓕᓐᓄᑦ.  
 
 

4. ᐃᖅᑲᖅᑐᐃᕕᓕᕆᓂᖅ ᐊᐅᓚᓂᖃᑦᑎᐊᕐᓂᖓ  

a. ᓇᓗᓇᐃᖅᑕᐅᓂᖏᑦ ᐱᕋᔭᑉᐸᑦᑐᓄᑦ ᒪᓕᒐᖅ: ᑯᐸᐃᒃ ᑕᑯᔅᓴᐅᑎᑦᑎᓚᐅᖅᑐᑦ ᐋᖅᑭᒋᐊᖅᑕᐅᓯᒪᔪᓂᑦ ᓇᓗᓇᐃᖅᑕᐅᓂᖏᑦ 
ᐱᕋᔭᑉᐸᑦᑐᓄᑦ ᒪᓕᒐᖅ: PT−ᑯᑦ ᐃᑲᔪᓱᕐᓂᕋᖅᑐᑦ ᐊᒻᒪ ᐃᓱᒫᓘᑕᐅᔪᓂᑦ ᐋᖅᑭᒋᐊᖅᑕᐅᔪᒪᔪᓂᑦ.  

ᑭᖑᓪᓕᕐᒥ ᐱᓕᕆᐊᖑᓂᐊᖅᑐᑦ:  
• ᐱᒻᒪᕆᐅᔪᖅ ᖃᐅᔨᓴᕐᓗᒍ ᐋᖅᑭᒋᐊᖅᑕᐅᔪᑦ ᒪᓕᒐᐃᑦ ᐊᒡᒐᖏᑦ ᑎᑎᖅᑕᐅᔪᓐᓇᕐᓗᑎ ᑎᒍᔭᐅᑎᓪᓗᒋᑦᒃ ᐱᕋᔭᔅᓯᒪᔪᓕᒫᓄᑦ, 

ᐊᒻᒪᓗᑦᑕᐅᖅ ᓱᕋᑎᖅᑕᐅᓂᖏᑦ ᐃᓱᒪᓕᐅᖅᑕᐅᑎᓪᓗᒍ ᐸᓯᔭᔅᓴᐅᓇᓂ, ᐊᒻᒪ, ᐃᓄᒻᓄᑦ ᐃᓱᒫᓘᑎᒋᔭᖓᓄᑦ ᑐᔅᓯᕌᖓᓄᑦ, 
ᐸᓯᔭᔅᓴᐅᒍᓐᓃᕐᓂᖏᓐᓄᑦ ᓄᖅᑲᖓᑎᑕᐅᓪᓗᑎᓪᓘᓐᓃᑦ.  

• ᒐᕙᒪᑐᖃᒃᑯᓐᓂᑦ ᒥᓂᔅᑕ ᐃᖅᑲᖅᑐᐃᕕᓕᕆᓂᕐᒧᑦ ᐃᑲᔪᖅᓱᐃᓚᐅᖅᑐᖅ ᐊᑐᓕᖁᔭᐅᔪᓂᑦ ᐋᖅᑭᒋᐊᖅᑕᐅᓂᖏᓐᓄᑦ ᒪᓕᒐᐃᑦ, 
ᑭᓯᐊᓂ ᓇᓗᓇᐃᖅᓯᔪᖅ ᐃᓱᒫᓘᑕᐅᔪᓂᑦ ᒐᕙᒪᖃᕐᕕᐅᔪᓂᑦ ᐊᕕᑦᑐᖅᓯᒪᔪᓂᑦ. ᓇᓗᓇᐃᖅᓯᓚᐅᕐᒥᔪᖅ ᑖᒃᑯᐊ ᐃᓱᒫᓘᑕᐅᔪᑦ 
ᐱᖃᓯᐅᑎᓂᐊᕐᓂᕋᖅᑐᒋᑦ ᐅᖃᖅᓯᒪᓂᖏᓐᓄᑦ ᐱᕋᔭᑉᐸᑦᑐᓄᑦ ᐃᖅᑲᑐᐃᕕᓕᕆᓂᕐᒧᑦ ᕿᒥᕐᕈᔭᐅᑎᓪᓗᒍ.  

     ᓄᓇᕗᑦ: 
• ᒥᓂᔅᑕ ᐲᑕᓴᓐ ᐃᓱᒫᓘᑎᖃᓚᐅᖅᑐᖅ ᓵᒻᒪᓐᓂᖏᓐᓄᑦ ᐊᑐᓕᖅᑎᑕᐅᓂᖏᓐᓄᑦ ᐃᓚᖏᓐᓂᑦ ᐊᑐᓕᖁᔭᐅᔪᓂᑦ. 

ᐅᖃᐅᔾᔨᒋᐊᓚᐅᖅᑐᖅ ᑖᒃᑯᐊ ᐃᓱᒫᓘᑕᐅᔪᑦ ᕿᒥᕐᕈᔭᐅᓗᑎ ᑲᔪᓯᒋᐊᖅᑎᑕᐅᓗᑎᓪᓗ.   
 

b. ᐱᕋᔭᑉᐸᑦᑐᓄᑦ ᐃᖅᑲᖅᑐᐃᕕᓕᕆᓂᖅ ᕿᒥᕐᕈᔭᐅᓂᖓ (CJSR): ᒐᕙᒪᑐᖃᒃᑯᑦ ᒥᓂᔅᑕᖏᑦ ᓇᓗᓇᐃᔭᐃᓚᐅᖅᑐᑦ 
ᐱᓕᕆᐊᓪᓗᐊᑕᐅᔪᓂᑦ ᐊᒻᒪ ᓯᕗᓪᓕᐅᔾᔭᐅᔭᕆᐊᓖᑦ CJSR−ᒧᑦ.   

ᑭᖑᓪᓕᕐᒥ ᐱᓕᕆᐊᖑᓂᐊᖅᑐᑦ: 
• ᒥᓂᔅᑕᐃᑦ ᐃᑲᔪᓱᖅᑐᑦ ᐱᕙᓪᓕᐊᓂᐅᔪᓂᑦ CJSR. 
• ᒥᓂᔅᑕᐃᑦ ᐊᖏᖅᑐᑦ ᑖᒃᑯᐊ FPT ᐃ<ᐅᑎᑕᐅᓂᖏᑦ, ᖁᕝᕙᓯᓐᓂᓕᒫᓂᑦ, ᐱᑕᖃᕆᐊᖃᖅᑐᑦ ᐊᐅᓚᑦᑎᐊᕐᓂᖓᓄᑦ ᐊᒻᒪ 

ᐱᔪᓐᓇᑎᐊᕐᓂᖓᓄᑦ ᐱᕋᔭᑉᐸᑦᑐᓄᑦ ᐃᖅᑲᖅᑐᐃᕕᓕᕆᓂᖅ, ᐊᒻᒪ ᐱᔭᔅᓴᐅᓂᖏ ᐃᖅᑲᖅᑐᐃᕕᓕᕆᓂᕐᒧᑦ ᑲᔪᓯᑦᑎᐊᖅᓯᒪᔪᑦ 
ᓴᓇᓯᒪᓂᖏᑦ ᐊᒻᒪ ᐊᑐᓕᖅᑎᑕᐅᓂᖏᑦ ᐊᑦᑐᐃᓂᖃᑦᑎᐊᖅᑐᓂ ᐊᑐᐊᒐᕐᓂᑦ ᐊᒻᒪ ᒪᓕᒐᕐᓂᑦ.  

• ᒥᓂᔅᑕᐃᑦ ᐊᖏᖅᑐᑦ ᕿᒥᕐᕈᔭᐅᔭᕆᐊᓖᑦ ᐱᔾᔪᑎᖏᑦ ᐊᒻᒪ ᐊᑐᐊᒐᖏ ᐱᕋᔭᑉᐸᑦᑐᓄᑦ ᒪᓕᒐᕐᒥ FPT−ᑯᓐᓄᑦ 
ᐃᖅᑲᖅᑐᐃᕕᓕᕆᔨᓄᑦ ᐱᓕᕆᐊᖑᓂᐊᖅᑐᓂ.  

c. ᕿᒥᕐᕈᔭᐅᓂᖏᑦ ᐃᖅᑲᑐᖅᑕᐅᓚᐅᑎᓐᓇᒋᑦ ᐊᑭᓖᑎᑕᐅᓪᓗᑎ ᐊᓂᑎᑕᐅᔪᑦ ᐊᒻᒪ ᑎᒍᔭᐅᓯᒪᔪᑦ ᐃᖅᑲᑐᖅᑕᐅᓚᐅᖅᑎᓐᓇᒋᑦ: 
ᐋᓐᑎᐅᕆᔪ ᓴᖅᑭᑎᑦᑎᓚᐅᖅᑐᑦ ᐃᖅᑲᑐᖅᑕᐅᓚᐅᑎᓐᓇᒋᑦ ᐊᑭᓖᑎᑕᐅᓪᓗᑎ ᐊᓂᑎᑕᐅᔪᑦ ᐊᒻᒪ ᐅᓂᒃᑳᓂᑦ ᐊᓂᑎᑕᐅᔪᓄᑦ 
ᐋᖅᑭᒋᐊᖅᑕᐅᓂᖓ ᑐᑭᒧᐊᖅᑎᑦᑎᔨᓄᑦ ᑲᑎᒪᔨᕋᓛᓄᑦ ᐃᖅᑲᖅᑐᐃᕕᓕᕆᓂᖅ ᐊᑐᑦᑎᐊᕐᓂᖓᓄᑦ ᐊᒻᒪ ᐱᔭᔅᓴᐅᓂᖏᑦ 
ᐃᖅᑲᖅᑐᐃᕕᓕᕆᓂᕐᒧᑦ. ᓴᔅᓯᑳᔅᓯᕗᐊᓐ ᑕᑯᔅᓴᐅᑎᑦᑎᓚᐅᖅᑐᑦ ᐊᑯᓂᐅᖏᑦᑐᒧᑦ ᐃᖅᑲᑐᖅᑕᐅᒋᐊᓕᓐᓄᑦ ᑎᒍᔭᐅᓯᒪᔪᓄᑦ.  

ᑭᖑᓪᓕᕐᒥ ᐱᓕᕆᐊᖑᓂᐊᖅᑐᑦ: 
• ᑐᑭᒧᐊᖃᖅᑎᑕᐅᔪᑦ ᐅᓂᒃᑳᑦ ᐃᖅᑲᑐᖅᑕᐅᒋᐊᓕᓐᓄᑦ ᑎᒍᔭᐅᓯᒪᔪᓄᑦ ᐋᖅᑭᒋᐊᖅᑕᐅᓂᖓᓄᑦ CCSO−ᒧ (ᐱᕋᔭᑉᐸᑦᑐᓄᑦ) 

ᕿᒥᕐᕈᔭᐅᓂᐊᕐᓗᑎ  
• ᐃᑲᔪᓱᖅᑐᑦ ᐃᖅᑲᑐᖅᑕᐅᒋᐊᓕᓐᓄᑦ ᑎᒍᔭᐅᓯᒪᔪᑦ ᐱᓕᕆᐊᒥ ᐊᒻᒪ ᒪᓕᑐᐃᓐᓇᓂᐊᖅᑐᑦ ᐱᓕᕆᐊᒥᑦ ᐊᒻᒪ ᐃᓱᒪᒋᔭᖃᕐᓗᑎ 

ᐱᔪᒪᔾᔪᑎᐅᔪᓂᑦ.  

d. ᒐᕙᒪᖃᕐᕕᐅᔪᑎᒍᑦ ᑭᐅᓂᖏᑦ R. v. ᔪᐊᑕᓐᒧ: ᒥᓂᔅᑕᐃ ᐅᖃᐅᓯᖃᓚᐅᖅᑐᑦ ᐊᑦᑐᖅᑕᐅᔪᓂᑦ R. v. ᔪᐊᑕᓐ ᒐᕙᒪᖃᕐᕕᒋᔭᖏᓐᓂᑦ. 

       
ᑭᖑᓪᓕᕐᒥ ᐱᓕᕆᐊᖑᓂᐊᖅᑐᑦ:   
• ᐊᖏᖅᑐᑦ ᑐᓂᓯᖃᑦᑕᕐᓗᑎ ᑐᑭᓯᒋᐊᕈᑎᓂᑦ ᐊᒻᒪ ᐱᐅᖁᓛᓂᑦ ᐊᑐᖅᑕᐅᔪᓂᑦ ᐊᑦᑐᐊᓂᓕᓐᓄᑦ R. v. ᔪᐊᑕᓐ, ᐊᒻᒪᓗᑦᑕᐅᖅ 

ᕿᒥᕐᕈᓗᑎ ᖃᓄᐃᓕᒋᐊᕈᑎᓂᑦ ᐃᑲᔫᑎᖃᕈᓐᓇᖅᑐᓂ ᐊᑯᓂᐅᖏᑐᒃᑯᑦ ᐋᖅᑭᑦᑕᐅᖃᑦᑕᕐᓂᖏᑦ ᐱᕋᔭᑉᐸᑦᑐᓄᑦ 

ᐃᖅᖃᖅᑐᐃᕕᒃᑰᕆᐊᓖᑦ.  

e. ᖃᕋᓴᐅᔭᒃᑯᑦ ᐱᕋᔭᓐᓂᖅ ᐱᔭᔅᓴᐅᓂᖏᑦ ᐊᑎᓕᐅᖅᓯᒪᔪᓄᑦ ᑐᑭᓯᒋᐊᕈᑎᓂᑦ ᐊᒻᒪ ᐊᒻᒪ ᑲᓇᑕᒥ ᖁᑦᑎᓂᖅᐹᒥ ᐃᖅᑲᖅᑐᐃᕕᒃ 
ᐃᓱᒪᓕᐅᕐᓂᖅ R. v. ᓯᐱᐊᓐᓱ: FPT ᐅᖃᐅᓯᖃᓚᐅᖅᑐᑦ ᐊᑦᑐᖅᑕᐅᔪᓂᑦ R. v. ᓯᐱᐊᓐᓱ: ᓇᓗᓇᐃᖅᓯᓚᐅᕐᒥᔪᑦ ᐊᑐᓕᖁᔭᐅᔪᓂᑦ 
ᖃᕋᓴᐅᔭᒃᑯᑦ ᐱᕋᔭᒍᑕᐅᕙᑦᑐᓄᑦ ᐱᓕᕆᔪᓂᑦ ᐅᓂᒃᑳᖏᓐᓂᑦ, ᐅᓂᒃᑳᑦ ᐱᔭᔅᓴᐅᓂᖏᓐᓄᑦ ᐊᑎᓕᐅᖅᓯᒪᔪᓄᑦ ᑐᑭᓯᒋᐊᕈᑎᓂᑦ ᐊᒻᒪ 
ᐊᑦᑐᖅᑕᐅᓂᖏᑦ ᑲᓇᑕᑲᒥ ᐃᖅᑲᖅᑐᐃᕕᓕᕆᔨᕐᔪᐊᒃᑯᑦ ᐃᓱᒪᓕᐅᖅᑕᖓᓂ R. v. ᓯᐱᐊᓐᓱᒥ.  

ᑭᖑᓪᓕᕐᒥ ᐱᓕᕆᐊᖑᓂᐊᖅᑐᑦ: 
• ᐊᐱᕆᔪᑦ CCSO (ᐱᕋᔭᑉᐸᑦᑐᓄᑦ) ᑎᑎᕋᖅᓯᓗᑎ ᑐᕌᖅᑕᐅᔪᓄᑦ ᐅᖃᐅᔾᔨᒋᐊᓂᕐᒧᑦ ᓇᒻᒥᓂᖃᖅᑎᓪᓗᐊᑕᐅᔪᓂᑦ 

ᐊᖏᖅᑕᐅᓗᓂ ᑐᖏᓕᖏᓐᓄᑦ ᒥᓂᔅᑕᐃᑦ ᐊᕐᕌᒍ ᓄᖑᓚᐅᖅᑎᓐᓇᒍ.  
• ᖃᓄᐃᓐᓂᕆᔭᖏᑦ ᑖᒃᑯᓄᖓ ᑐᓴᖅᑎᑦᑎᒋᐊᕐᓂᐅᔪᓄᑦ ᖃᐅᔨᒃᑲᐅᑎᐅᓛᑦᑯᒃ ᑐᖏᓕᖏᑦ ᒥᓂᔅᑕᐃᑦ ᑐᑭᓯᒋᐊᕈᑎᖏᓐᓂᑦ.  

f. ᐱᔭᔅᓴᐅᓂᖏᑦ ᐃᖅᑲᖅᑐᐃᕕᓕᕆᓂᕐᒧᑦ ᓈᒻᒪᓴᖏᓂᕐᒧᑦ ᖁᓄᔪᕐᓂᐊᖅᑕᐅᒨᖓᔪᑦ: FPT ᒥᓂᔅᑕᐃᑦ ᐃᓕᓴᖅᓯᔪᑦ ᑖᓐᓇ 
ᐱᒻᒪᕆᐅᓪᓗᓂ ᐊᒻᒪ ᐃᓚᖏᑦ ᒐᕙᒪᖃᕐᕕᐅᔪᑦ ᐅᖃᐅᓯᖃᓚᐅᖅᑐᑦ ᐱᓕᕆᐊᖏᓐᓂᑦ ᐱᓕᕆᐊᕆᔾᔪᑕᐅᓂᐊᖅᑐᓂᑦ ᑖᒃᑯᓄᖓ.   

ᑭᖑᓪᓕᕐᒥ ᐱᓕᕆᐊᖑᓂᐊᖅᑐᑦ:  
• ᐊᖏᖅᑐᑦ ᑖᓐᓇ ᑐᕌᖅᑎᑕᐅᓗᓂ CCSO (ᐱᕋᔭᑉᐸᑦᑐᓄᑦ) ᑭᒡᒐᖅᑐᐃᔨᓄ ᕿᒥᕐᕈᓗᑎ, ᖃᐅᔨᓴᕐᓗᑎ, ᐊᒻᒪ 

ᐊᑐᓕᖁᔭᓕᐅᕐᓗᑎ FPT ᒥᓂᔅᑕᓄᑦ ᐊᑐᖅᑕᐅᓗᑎ, ᐊᑐᐊᒐᐃᑦ ᐊᒻᒪ/ᐅᕝᕙᓘᓐᓃᑦ ᒪᓕᒐᖅᑎᒍᑦ ᐊᑐᖅᑕᐅᔪᑦ 
ᐱᔭᕐᓂᓂᖅᓴᐅᓗᑎ ᐃᖅᑲᖅᑐᐃᕕᓕᕆᓂᕐᒧᑦ ᐃᓐᓇᕐᓄᑦ ᓈᒻᒪᓴᖏᑦᑐᓄᑦ ᖁᓄᔪᕐᓂᐊᓂᕐᒨᖓᔪᓂᑦ.  

g. ᐅᓪᓗᒥᒨᖓᓕᖅᑎᑕᐅᓂᖓ ᐃᖅᑲᖅᑐᐃᕕᓕᕆᓂᖅ: FPT ᒥᓂᔅᑕᐃᑦ ᐅᖃᐅᓯᖃᓚᐅᖅᑐᑦ ᐱᒻᒪᕆᐅᓂᐊᓂᑦ ᐊᑐᖅᑕᐅᓂᖓ 
ᖃᐅᔨᒪᓂᐅᔪᑦ ᐱᕋᔭᑉᐸᑦᑐᓄᑦ ᐃᖅᑲᖅᑐᐃᕕᓕᕆᓂᕐᒧᑦ ᐊᒻᒪ ᐅᖃᐅᓯᖃᖅᑐᑎ ᐱᓕᕆᐊᖏᓐᓂ ᓯᕗᒃᑲᑕᖅᑐᓂ 
ᒐᕙᒪᖃᕐᕕᒋᔭᖏᓐᓂᑦ. 

ᑭᖑᓪᓕᕐᒥ ᐱᓕᕆᐊᖑᓂᐊᖅᑐᑦ:  
• ᐊᖏᖅᑐᑦ ᐃᑲᔪᓱᕐᓗᑎ ᖃᐅᓕᓴᓂᕐᒥᑦ ᐊᒻᒪ ᖃᐅᔨᒪᔭᐅᔪᓂᑦ ᑖᒃᑯᐊ ᓇᓗᓇᐃᔭᖅᓯᒪᔪᑦ ᑐᑭᓯᒋᐊᕈᑏᑦ ᑲᓇᑕᒥ 

ᑲᑎᖅᓱᖅᑕᐅᓗᑎ ᐃᑲᔪᐃᓗᑎ ᐱᕙᓪᓕᐊᑎᑕᐅᓂᖓ ᐊᓯᔾᔨᖅᑕᐅᓂᖓ ᑐᕌᒐᖃᖅᑐᖅ ᐱᐅᓯᑎᑦᑎᒋᐊᓂᕐᒥᑦ 
ᐊᐅᓚᑦᑎᐊᕐᓂᖓᓄᑦ ᐃᖅᑲᖅᑐᐃᕕᓕᕆᓂᐅᔪᖅ 

h. ᐊᔾᔨᒌᑦᑐᓂᑦ ᒪᓕᒐᓂᑦ ᑲᑎᒪᓂᖓ ᑲᓇᑕᒥ (ULCC): ᑭᒡᒐᖅᑐᐃᔩᑦ ULCC−ᑯᓐᓂᑦ ᑕᑯᔅᓴᐅᑎᑦᑎᓚᐅᖅᑐᑦ “ᖃᓄᐃᓘᕈᑎᐅᔪᓂᑦ” 
ᑲᑎᒪᓂᐅᔪᒥ, ᐱᖃᓯᐅᑎᓪᓗᑎ ᐊᔾᔨᒌᖏᓐᓂᖏᑦ ᑭᒡᒐᖅᑐᐃᔪᑦ ᐊᒻᒪ ᐊᔾᔨᒌᖏᓐᓂᖏᑦ ᑭᓱᐃᑦ. 

ᑭᖑᓪᓕᕐᒥ ᐱᓕᕆᐊᖑᓂᐊᖅᑐᑦ: 
• ᐊᖏᖅᑐᑦ ᓄᓇᐅᓐᖑᖅᑎᑕᐅᓗᑎ ᑲᔪᖏᖅᓯᒪᓂᖏᑦ ᐱᒻᒪᕆᐅᔪᓂᑦ ᐃᖅᑲᓇᐃᔮᖑᖃᑦᑕᖅᑐᓄᑦ ULCC−ᓄᑦ ᐃᑲᔪᓱᖅᑐᒋᑦ 

ᐊᑐᓕᖅᑎᑕᐅᓂᖓᓄᑦ ᐃᖅᑲᓇᐃᔮᕆᔭᖓᓂ ILCC ᐱᕋᔭᑉᐸᑦᑐᓄᑦ ᐊᒻᒪ ᐃᓄᓐᓄᑦ ᒪᓕᒐᕐᒥ ᐋᖅᑭᒋᐊᖅᑕᐅᓂᖓᓄᑦ ᐊᒻᒪ 
ᐃᓚᐅᖃᑕᐅᓂᖏᓐᓄᑦ ᑭᒡᒐᖅᑐᐃᔨᖏᑦ ULCC ᐊᕐᕌᒍᑕᒫᑦ ᑲᑎᒪᖃᑦᑕᕐᓂᖏᓐᓄᑦ. 

• ᐊᖏᖅᑐᑦ ᑐᑭᓯᒋᐊᕐᑎᑕᐅᖃᑦᑕᕐᓗᑎ ULCC−ᑯᓐᓂᑦ. 
 
 

5. ᐃᒻᒥᒃᑯᑦ ᐃᓚᒋᔭᐅᔪᓄᑦ ᒪᓕᒐᐃᑦ (PMBs) 
 

PT ᒥᓂᔅᑕᐃᑦ ᐅᖃᐅᓯᖃᓚᐅᖅᑐᑦ ᐃᓚᖏᓐᓂᑦ ᐃᓱᒫᓘᑎᒋᔭᖏᓐᓂ PMB−ᓂᑦ ᐊᑦᑐᐊᓂᖃᕐᒪᑕ ᐱᕋᔭᑉᐸᑦᑐᓄᑦ ᐃᖅᑲᖅᑐᐃᕕᓕᕆᓂᕐᒧᑦ 
ᐊᒻᒪ ᐃᓄᓐᓂᑦ ᐊᑦᑕᓇᐃᖅᓯᒪᑎᑦᑎᓂᕐᒧᑦ. ᒥᓂᔅᑕᐃᑦ ᐃᑲᔪᖅᓱᓚᐅᖅᑐᑦ ᐊᑐᓕᖁᔭᐅᔪᒥ ᐱᓕᕆᖃᑎᒌᑦᑐᓄᑦ ᐃᒻᒥᒃᑯᑦ ᐃᓚᒋᔭᐅᔪᓄᑦ 
ᐱᓕᕆᐊᓂᑦ ᐊᒻᒪ ᑲᔪᖏᓴᖅᑐᒋᑦ ᒐᕙᒪᖃᕐᕕᐅᔪᑦ ᓴᖅᑮᓗᑎ ᐃᓱᑐᒫᓘᑎᒋᔭᖏᓐᓂ ᒫᓐᓇᐅᔪᒥ PMB−ᓂᑦ ᒪᓕᒐᓕᐅᕕᒃᔪᐊᒃᑰᓕᖅᑎᓪᓗᒍ.  
 
ᑭᖑᓪᓕᕐᒥ ᐱᓕᕆᐊᖑᓂᐊᖅᑐᑦ:  
• ᐊᖏᖅᑐᑦ ᐱᓕᕆᖃᑎᒌᑦᑐᑦ ᑲᔪᓯᓗᑎ ᐃᖅᑲᓇᐃᔮᕆᔭᖏᓐᓂ ᐊᒻᒪ ᑐᓴᖅᑎᑦᑎᒋᐊᖃᑦᑕᕐᓗᑎ ᐊᑯᓂᐅᖏᑐᒃᑯᑦ PMB ᒥᔅᓵᓄᑦ.  

 
 

ᑎᖑᓪᓕᕐᒥ ᑲᑎᒪᓂᐅᓛᖅᑐᖅ 
 
 
 
 
ᒥᓂᔅᑕᐃᑦ ᐃᖅᑲᖅᑐᐃᕕᓕᕆᓂᕐᒧᑦ ᐊᒻᒪ ᐃᓄᓐᓂᑦ ᐊᑦᑕᓇᐃᖅᓯᒪᑎᑦᑎᓂᕐᒧᑦ ᑲᑎᒪᒃᑲᓐᓂᓛᖅᑐᑦ ᔨᐊᓗᓇᐃᒥ ᐅᑦᑑᐱᕆᐅᖑ 2017. 

